
Mәrkәzin elektron xidmәtlәrindәn faydalanmaq istәyәn hәr bir istifadәçinin (abituriyentin, bakalavrın, namizәdin) şәxsi 

kabineti olmalıdır. Şәxsi kabinet bir dәfә yaradılır vә daim istifadә edilә bilәr. Şәxsi kabineti https://ekabinet.dim.gov.az/ linkinә 

daxil olmaqla yaratmaq lazımdır. Rezidenturaya qәbul imtahanlarında iştirak etmәk üçün namizәd 

https://eservices.dim.gov.az/erizerez/erize sәhifәsinә “Digital Login” vә ya “Şәxsi kabinet”in istifadәçi adı vә şifrәsi ilә daxil 

olmalıdır (şәkil 1). 

 

 

Şәkil 1. Giriş. 

Açılan sәhifәdә aktiv vә istifadә olunan elektron xidmәtlәr әks olunur. Müvafiq xidmәtin qarşısındakı ”Daxil ol” düymәsi 

sıxılaraq әrizәyә keçid edilir (şәkil 2). 

 

Şәkil 2. İstifadә etdiyiniz xidmәtlәr. 
 

Ekranda әks olunan sәhifәdә 3 alt menyu (şәxsi mәlumatlar, ali tәhsil vә imtahan) vә status bölmәsi yerlәşir: 
 “Şәxsi mәlumatlar” bölmәsindә şәxsi vә әlaqә mәlumatlarınız әks olunur (bu sahәlәrdә dәyişiklik etmәk üçün şәxsi 

kabinetә keçid etmәk vә müvafiq dәyişikliyi icra etmәk lazımdır). Әgәr ali tәhsil müәssisәlәrinin әsas (baza ali) tibb tәhsili 



sәviyyәsinә qәbul olunduqdan sonra soyad, ad vә ya ata adında dәyişiklik olubsa, müvafiq xanalarda dәyişikliklәr edilәrәk, 
“Yadda saxla” düymәsi sıxılır (şәkil 3); 

 

 

Şәkil 3. Şәxsi mәlumatlar bölmәsi. 

 

 “Ali tәhsil” bölmәsindә “Әsas (baza ali) tibb tәhsili haqqında mәlumat verin” düymәsi sıxıldıqda mәlumatlarınız 
“Tәlәbә-mәzun” dövlәt elektron mәlumat sistemindәn (TMMS) (xarici ölkәlәrdә tәhsil alanların mәlumatları isә Tәhsildә 
Keyfiyyәt Tәminatı Agentliyinin (TKTA) müvafiq informasiya sistemindәn) sorğulanıb ekranda әks olunur (әsas (baza ali) tibb 
tәhsili haqqında mәlumat cәdvәldә әks olunmadığı halda namizәd bitirdiyi ali tәhsil müәssisәsinә müraciәt edib, diplom 
mәlumatlarının TMMS-ә daxil edilmәsini tәlәb etmәlidir). “Seç” düymәsini sıxdıqda, açılan pәncәrәdә әsas (baza ali) tibb tәhsili 
diplomuna aid mәlumatlar әks olunur. Ümumi orta müvәffәqiyyәt göstәricisi (ÜOMG) xanasının boş olması, ÜOMG-nin 
TMMS-ә daxil edilmәdiyini göstәrir. Bu göstәrici mәlum olmadıqda, hәmin xana boş saxlanılmalıdır. Bundan sonra “Yadda 
saxla” düymәsi sıxılır (şәkil 4 vә 5); 

 

 

Şәkil 4. Ali tәhsil bölmәsi. 



 

Şәkil 5. Ali tәhsil haqqında mәlumatlar. 

 

 İmtahan bölmәsinә keçid edilәrәk, aktiv imtahan qeydiyyatına müvafiq 1-ci cәhd (vә ya 2-ci cәhd) imtahanına 

qeydiyyatdan keçmәk üçün şәkildә göstәrilmiş müvafiq düymә sıxılır (şәkil 6); 

 

 

Şәkil 6. İmtahana qeydiyyat bölmәsi. 

 

Açılan ekranda namizәd imtahanda iştirak edәcәyi әsas (baza ali) tibb tәhsili istiqamәtini vә bölmәni seçib “Yadda saxla” 

düymәsini sıxır (şәkil 7); 

 



 

Şәkil 7. İstiqamәt vә bölmә seçimi. 
 

Qeyd! Baza fәnlәri üzrә biliklәrin qiymәtlәndirilmәsi  imtahanından “mәqbul” nәticә әldә etmiş (40 vә daha artıq bal 
toplamış) namizәdlәr cari ildә qәbul imtahanının 1-ci mәrhәlәsindә iştirak edib-etmәyәcәklәri haqqında mәlumatı qeyd edir. 

Әrizәnin statusu hissәsindә imtahana qeydiyyat әrizәsinin tәsdiq olunub-olunmadığı vә sәhvlәr haqqında mәlumat qeyd 
olunur (şәkil 8). “Tәsdiq et” düymәsini sıxdıqda ekranda xәbәrdarlıq bildirişi açılır. Bu bildirişdә әrizәnin tәsdiqi üçün tәlәb 
olunan vәsaitin şәxsi kabinetin balansından çıxarılmasına razılıq vermәklә, namizәd әrizәni özü tәsdiq edir; 

 

 

Şәkil 8. Әrizәnin tәsdiqi bölmәsi. 
 

Qeyd! Baza fәnlәri üzrә biliklәrin qiymәtlәndirilmәsi  imtahanından “mәqbul” nәticә әldә etmiş (40 vә daha artıq bal 
toplamış) vә cari ildә qәbul imtahanının 1-ci mәrhәlәsindә iştirak etmәyәcәklәri haqqında müvafiq mәlumatı daxil etmiş 
namizәdlәrdәn ödәniş tәlәb olunmur. 

 

Tәsdiqlәnmiş әrizәni çap etmәk üçün “Çap” düymәsi sıxılır. Mәxfiliyi tәmin etmәk vә kәnar şәxslәrin müdaxilәsinin 
qarşısını almaq üçün әrizә sәhifәsinin yuxarı sağ hissәsindә yerlәşәn “Çıx” düymәsi sıxılır. 


